
16 अगस्‍त, 2012/25 श्रावण, 1934 (शक) 
को दिया जाने वाला उत्तर
      पर्यटन को बढ़ावा देने के लिए जम्‍मू और कश्‍मीर सरकार को आबंटित धनराशि
747.   श्री अविनाश राय खन्‍ना :
       क्या पर्यटन मंत्री यह बताने की कृपा करेंगे कि:
(1) क्‍या यह सच है कि पर्यटन विश्‍वभर में एक विकासशील उद्योग है; 
(ख)   यदि हां, तो सरकार द्वारा देश में विभिन्‍न प्रकार के पर्यटन को बढ़ावा देने के लिए क्‍या  कदम उठाये जो रहे हैं; 
(ग)   क्‍या यह सच है कि जम्‍मू और कश्‍मीर में भदरवाह एक काफी सुन्‍दर जगह है और इसमें पर्यटन को बढ़ावा देने वाली सारी विशेषताएं हैं; 
(घ)   यदि हां, तो क्‍या सरकार इस स्‍थल को बढ़ावा देने की योजना बना रही है; 
(ड.)   पर्यटन को बढ़ावा देने के लिए विगत तीन वर्षों में जम्‍मू और कश्‍मीर सरकार को कितनी धनराशि दी गई, तत्‍संबंधी ब्‍यौरा क्‍या है; और 
(च)   क्‍या सरकार को इस बात की जानकारी है कि कितनी धनराशि जम्‍मू में खर्च की गई है और कितनी धनराशि कश्‍मीर घाटी में खर्च की गई है?

         उत्‍तर
              पर्यटन मंत्रालय में राज्‍य मंत्री              (श्री सुल्‍तान अहमद)
(क) : वर्ष 2011 में विश्‍व पर्यटक आगमन पिछले वर्ष की तुलना में 4.6% की वृद्धि दर्शाता हुआ 983 मिलियन तक पहुंच गया है । वर्ष 2011 में भारत में विदेशी पर्यटक आगमन की संख्‍या 6.29 मिलियन थी और इसमें पिछले वर्ष की तुलना में 8.9% की वृद्धि दर्ज की गई ।
(ख) : पर्यटन मंत्रालय ने क्रूज़, रोमांचकारी, चिकित्‍सा एवं निरोगता, गोल्‍फ, पोलो, बैठक प्रोत्‍साहन सम्‍मेलन एवं प्रदर्शनी (माइस) और फिल्‍म पर्यटन जैसे पर्यटन उद्योग के नए/उभर रहे विशिष्‍ट उत्‍पादों की पहचान करने, उन्‍हें विविधता प्रदान करने, उनका विकास एवं संवर्धन करने की पहल की है । 
(ग) और (घ) : जी हां । पर्यटन के विकास एवं संवर्धन की जिम्‍मेवारी मुख्‍य रूप से राज्‍य सरकारों/संघ राज्‍य क्षेत्र प्रशासनों की है । तथापि, पर्यटन मंत्रालय राज्‍य सरकारों/संघ राज्‍य क्षेत्र प्रशासनों के साथ परामर्श से प्राथमिकता प्रदान की गई परियोजनाओं के लिए केंद्रीय वित्‍तीय सहायता प्रदान करता है । योजना दिशा-निर्देशों के अनुसार पूर्ण परियोजनाओं को निधियों की उपलब्‍धता एवं पारस्‍परिक प्राथमिकता की शर्त पर मंजूरी दी जाती है  
(ड.) : पिछले तीन वर्षों के दौरान जम्‍मू एवं कश्‍मीर के लिए मंजूर की गई केंद्रीय वित्‍तीय सहायता (सीएफए) के ब्‍यौरे निम्‍नानुसार हैं :                                                       (करोड़ रू. में)
	क्रम सं.
	वर्ष
	मंजूर की गई राशि

	1.
	2009-10
	46.00

	2.
	2010-11
	54.80

	3.
	2011-12
	168.56


 (च) : व्‍यय सहित पर्यटन परियोजनाओं के क्रियान्‍वयन एवं उनकी प्रगति की मॉनीटरिंग की जिम्‍मेवारी मुख्‍य रूप से राज्‍य सरकार की है । 
*******
